
Къыйматлы интервью

- Сизни аллыгъызда Къа-
барты-Малкъаргъа тамата-
лыкъны беш жылгъа жууукъ 
заманны Юрий Коков этген-
ди. Бу кезиуде регионда оно-
учу команда къуралгъанды. 
Аны жангыртыр муратыгъыз 
бармыды?

- Правительствону отстав-
кагъа иерикме деп сакълар 
кереклиси жокъду. Ол жалан-
да айырыуладан сора эркин 
этилликди – бу оноуну мен 
неда регионну инсанлары 
сайларыкъ (республиканы 
Парламентинде законлу келе-

чилерини юслери бла) башха 
адам чыгъарлыкъды. Аны 
жангыртыуну неда алышыуну 
юсюнден айтханда уа, бюгюн-
люкде алыкъа кадр оноула 
этилмегендиле. Шёндю ко-
манда бла шагъырейленеме, 
хар бирини онгларын сюземе. 
Алай бла къысха заманны 
ичинде, тинтиуле бардырып, 
тийишли оноула чыгъарыл-
лыкъдыла. 

- Жангы команданы къу-
рагъанда уа энчи эс неге 
буруллукъду?

- Бек алгъа аны келечилери-

ни профессионал сынамлары-
на, билимлерине, салыннган 
борчланы толтургъанда жуу-
аплылыкъгъа, намыслылыкъ-
гъа, тутхан ишлерин ахырына 
жетдире билгенлерине бла 
къалгъанларына къараллыкъ-
ды. 

 -  Сизни депутатла,  ре-
гионну власть органлары 
бла шагъырей эте, РФ-ни 
Президентини Шимал-Кав-
каз федерал округда толу 
эркинликли келечиси Алек-
сандр Матовников КъМР-ни 
эл мюлк министрини къул-
лугъунда жыйышдыргъан 
сынамыгъыз республиканы 
экономикасыны бу бёлюмюн 
айнытыугъа себеплик этер-

ге кереклисин айтхан эди. 
Сиз акъыл этгенден, РФ-ни 
Президентини Администра-
циясында департаментни 
башчысыны къуллугъунда 
алгъан билим сизге болуш-
лукъ этерикмиди? Регионну 
Башчысынача, бу сынам ке-
рек боллукъмуду?

- Мен РФ-ни Президентини 
Администрациясында ич по-
литика жаны бла управления-
да ишлегенме, Шимал-Кавказ 
регионну жамауат-политика 
соруулары бла кюрешгенме. 
Жеринде тамамланнган про-
ектлени, регионда болгъан 
проблемаланы терен сюзерге 
тюшгенди. Бюгюнлюкде уа 
мен къуру Къабарты-Мал-
къарны угъай, Шимал Кав-
казда болгъан жарсыуланы 
билеме деп айталлыкъма. 
Башха субъектлени иги сы-
намлары бла шагъырейме, 
аланы туугъан журтумда хай-
ырланыргъа да боллукъду. 

- КъМР-де тамамланыргъа 
боллукъ сынамланы юлгю-
лерин келтираллыкъмысыз?

-  Биринчиден, ала оноучу 
команданы къурау бла бай-
ламлыдыла. Бизге экономи-
каны айнытыргъа керекди, 
замандан артха къалыргъа 
жарамайды. Дуния терк тюр-
ленеди, аны ючюн аны из-
лемлерине жууапланы терк 
табаргъа тийишлиди. 

Тюнене «Единая Россия» 
партияны КъМР-де регион 
бёлюмюнде Юйретиучюню 
бла Устазны кюнлерине жо-
раланнган жыйылыу ётгенди. 
Аны КъМР-ни Парламенти 
партиячыла бла бирге къу-
рагъандыла. 

Къууанчлы жыйылыугъа ре-
спубликаны районларындан 
бла шахарларындан билим 
бериу системада жетишим-
ли уруннган 33 специалист 
чакъырылгъанды. Аланы ал-
гъышларгъа уа РФ-ни Къырал 
Думасыны депутаты Ирина 
Марьяш, КъМР-ни Парламен-
тини  Председатели Татьяна 
Егорова, аны орунбасары, 
«Единая Россия» партияны 
регион бёлюмюню секретары 
Михаил Афашагов эм пар-
тияны регион бёлюмюню ис-
полкомуну таматасы Дмитрий 
Парафилов келгендиле.

Кесини алгъыш сёзюнде Та-
тьяна Егорова юйретиучюлени 
бла устазланы сыйлары не за-
манда да бийик болгъанларын 
чертгенди.

- Бюгюнлюкде сизден  сурам 
алгъындан эсе уллуду. Жаша-
уну шёндюгю излемлерине 
келише билиу бек магъана-
лыды. Сиз а ол жумуш айып-
сыз тамамланнганына ала-
мат юлгюсюз. Мен а кесими, 
партияны да атындан сизге 
саулукъ, тёзюмлюк эм насып 
тежейме. Окъуучуларыгъыз-
ны жетишимлери дайым да 

къууандыргъанлай турсунла, 
- дегенди Татьяна Борисовна.  

Ызы бла  ол  устазланы бла 
юйретиучюлени саугъалау 
жумушну бардыргъанды.  Бел-
гиленнгенлени араларында 
Элбрус посёлканы орта школу-
ну школгъа дери билим берген 
бёлюмюню таматасы Мадина 
Резаева да бар эди. 

Жыйылгъанланы кёллерин 
кётюрюп, жыр саугъа этерге 
уа ары белгили жырчы эм 
педагог Таукенланы Галина-
ны  сохталары келгендиле. 
Искусстволаны колледжини 

фахмулу студентлери халкъ 
бек сюйген чыгъармала бла 
жюреклени къууандыргъан-
дыла.  

Андан сора сёз Ирина Ма-
рьяшха берилгенди. Къырал 
Думаны депутаты  биринчи 
сабий сад узакъ 1836 жылда 
Петербургда ачылгъанын эсге 
салып,  бу жыйылыугъа энчи 
ыразылыкъ бла къатышханын 
айтханды.   «Сиз саласыз биз-
ни хар бирибизни да мурдору-
бузну. Сизни къолларыгъыз-
дан ётедиле сабийлерибиз. Ол 
себепден сиз берген билим, 

къылыкъ аланы тамблагъы 
кюнлерини кюзгюсюдю», - де-
генди Ирина Евгеньевна. 

Михаил Афашагов бла Дми-
трий Парафилов да айтыл-
гъан алыгъышлагъа къошу-
луп, келе тургъан эм озгъан 
байрамлары бла устазланы, 
юйретиучюлени да алгъыш-
лагъандыла. Жыйылыуну ахы-
рында ары чакъырылгъанла, 
власть органланы келечилери 
да суратха тюшгендиле. 

ТАППАСХАНЛАНЫ 
Аминат. 

Бизни индексибиз - 51532

 «Заман» бла бирге болугъуз!

-

КъМР-ни Башчысыны къуллугъун болжаллы халда толтургъан Казбек КОКОВ: 

Социал лифтлени къураугъа 
баш магъана берилирге тийишлиди 

КЪУУАНЧЛЫ ЖЫЙЫЛЫУ

Къабарты-Малкъар Республикагъа «Элбрус» 
курортха хар жылдан да жюз мингден аслам 
турист келеди, регион тахта-кёгетлери, тёрели 
аш-азыкълары бла белгилиди. Аны бла бирге  аны 
экономика онглары уллудула. Аланы хайырланы-
угъа, Шимал-Кавказда энчи магъаналы субъектге-
ча, федерал ара эс бурады. 

2018 жылда 26 сентябрьде регионну алгъыннгы 
оноучусу Юрий Коков РФ-ни Къоркъуусузлукъ со-
ветине ишге кёчгенди. РФ-ни Президенти Владимир 
Путин указгъа къол салып,  Къабарты-Малкъарны 
Башчысыны къуллугъун болжаллы халда 45-жыл-
лыкъ Казбек Коковха ышаннганды. Ол республика-
ны биринчи президенти Валерий Коковну жашыды. 
Кеси да регионда, РФ-ни Президентини Админи-
страциясында ишлеп, сынам жыйышдыргъанды. 

Къабарты-Малкъар Республиканы Башчысыны 
къуллугъун болжаллы халда толтургъан Казбек 
Коков ТАСС информация агентствогъа берген 
интервьюда бюгюнлюкде республиканы аллында 
салыннган баш магъаналы борчланы, команда-
сын къурагъанда адамланы къаллай ышанларына эс 
бурлугъуну эмда ёсюп келген тёлюге къаллай амалла 
къураргъа сюйгенини юслеринден айтханды. 

«Зеленые» битеуроссей эко-
логия партияны башчыларыны 
оноуу бла партияны КъМР-де 
регион бёлюмюню советини 
башчысы, КъМР-ни Парламенти-
ни Аграрный политика, экология, 
табийгъатны хайырланыу эм 
жер халла жаны бла комитетини 
таматасыны экинчиси, партияны 

фракциясыны башчысы, биоло-
гия илмуланы доктору, КъМР-ни 
илмусуну сыйлы къуллукъчусу 
Сафарби Шхагапсоев парти-
яны Шимал-Кавказ федерал 
округда бёлюмюню председа-
телини орунбасарына тийишли 
кёрюлгенди. 

Бир къырал экзамен тап бардырылгъанды, 
уллу кемчиликле ачыкъланмагъандыла

КъМР-ни Парламентини 
жыйылыуунда «правитель-
стволу сагъатны» чеклеринде  
2018 жылда Бир къырал экза-
мен къалай бардырылгъаны 
сюзюлгенди. Аны эсеплери 
бла депутатланы жарыкълан-
дырыу, илму эм жаш тёлюню 
ишлери жаны бла министрни 
къуллугъун толтургъан Ауес 
Кумыков шагъырей этгенди. 

Ол белгили этген шартлагъа 
кёре, битеулю орта билим 
бериу программалагъа кёре 
къырал аттестациягъа (ГИА) 

4745 окъуучу къатышханды. 
Аладан Бир къырал экзаменни 
4679-су бергендиле. Ол санда 
саулукълары осал болгъан 76 
адамгъа тийишли онгла къу-
ралгъандыла.  Арт жыллада 
республиканы окъуучулары 
обществознание, математика, 
тарых, биология, химия, физи-
ка илмулагъа сейирлери уллу 
болгъанын кёргюзтюп, аланы 
сайлайдыла. Географияны, 
информатиканы, абадиятны, 
тыш къыраллы тиллени айыр-
гъанла уа аздыла. 

Республикада Бир къырал 
экзаменнге пунктла 26 жерде 
къуралгъандыла. Сынау тюз-
люк бла бардырылыр ючюн 
а, контроль материалланы 
выпускниклени алларында 
басмалагъандыла, ЕГЭ-ге къа-
тышханланы жууаплары бла 
бланкланы да алайда окъуна 
сканер бла суратха тюшюрюп, 
тинтиучюлеге ашыргъандыла. 
Класслада орнатылгъан каме-
раланы болушлугъу бла уа хар 
ким да экзаменнге тюзюнлей 
эфирде къараргъа эркин эди. 

Быллай амалла жууапланы 
тинтиу жаны бла регион арада, 
Даулашланы тамамлагъан ко-
миссияла ишлеген жерледе да 
хайырланылгъандыла. 

 Ауес Кумыковну айтханына 
кёре, сынауладан сора бите-
улю орта билим алгъанына 
шагъатлыкъ этген аттестатсыз 
къалгъанланы саны, былтыр 
бла тенглешдиргенде, 15 адам-
гъа кёбейгенди эмда быйыл 68 
адамгъа жетгенди.  

Багъа бичиу

Партияны Шимал-Кавказ федерал округда 
бёлюмюню таматасыны экинчисине салыннганды

ПАРЛАМЕНТ

Кенгешле

КъМР-ни Башчысыны къул-
лугъун болжаллы халда тол-
тургъан К.В. Коков тюнене 
республиканы муниципал къу-
ралыуларыны  таматалары бла 
ишчи  кенгеш бардыргъанды. 
Биринчи тындырыллыкъ бор-
члагъа жамауатны къолай-
лыгъын ёсдюрюу,  аны иш бла 
жалчытыу эмда социал къо-
руулау, гражданланы жашау 
журт болумларын игилендириу, 
жамауат организацияла, битеу 
да  граждан жамауат институт-
ла бла  къысха байламлыкъла 
саналгъандыла. 

«Адамла бла байламлыкъ-
ланы кёбейтирге, гражданла-
ны проблемаларына энчи эс 
бургъанлай турургъа», - деп 
чертгенди Коков.

КЮЗ - КЪЫШ КЕЗИУГЕ – ТОЛУ ХАЗЫРЛЫКЪДА
Тюнене КъМР-ни Башчы-

сыны къуллугъун болжаллы 
халда толтургъан К.В.Коков 
республиканы правительство-
суну, министерстволарыны бла 
ведомстволарыны оноучулары, 
район администрацияланы 
таматалары бла кенгертилген 
кенгеш бардыргъанды.  Анда 
предприятияланы бла органи-
зацияланы, инженер инфра-
структураны кюз-къыш кезиуге 
хазырлыкъларыны, хайырла-
нылгъан энергоресурсла ючюн 
борчланы юсюнден сёлешинн-
генди.

Регионну башчысы Къабар-
ты-Малкъарда ТЭК-ни эм жа-
шау журт-коммунал мюлкню 
ышангылы ишлеулерин жалчы-
тыргъа кереклисин чертгенди. 
«Бу бёлюмде жашау магъа-
налы борчланы битеу ком-
плекси жууаплылыкъны эмда 
тохтаусуз эс бёлюп турууну 
излейди. Биз ишни болумун 
сюзерге, ол объектлени  чу-

румсуз ишлерин жалчытырча 
къошакъ амалланы белгилер-
ге керекбиз», - дегенди Коков.

Къыйын болумла чыкъгъан-
да хаталаны терк кетерген 
тийишли ресурс базаны къу-
раргъа кереклисине да энчи эс 
бурулгъанды.  КъМР-ни Прави-
тельствосуну Председателини 
орунбасары – инфраструкту-
ра эм цифралы айныу жаны 
бла министр В.Х Болотоков 
белгилегенича, республика 
жылыу жибериу кезиуге толу 
хазырды. Муниципал районла-
ны бла шахар округланы жер-
жерли администрациялары, 
Ростехнадзорну келечилери 
жашау журт фондну техника 
болумун тинтгендиле. Бирин-
чи сентябрьге  кёп фатарлы 
юйлени, жылыу берген пред-
приятияланы хазырлыкъларын 
туура этген актлагъа бла па-
спортлагъа къол салыннганды, 
тозурагъан эмда авариялы 
халлы  коммуникацияланы, суу 

эм ток ызланы алышдырыу бла 
байламлы ишле тамамланып 
бошалгъандыла. 

Быйылны аллындан  (2018 
жылны январь-август айлары) 
башлап абонентлени битеу 
къауумларындан да энерго-
ресурсла ючюн ахча жыйыу  
иги да ёсгенди, 77 процентге 
дери.  Республика лы эмда 
жер-жерли бюджетледен фи-
нансла бла жалчытылыннган  
учрежденияланы тёлеулери 
толусунлай бериледиле.

Кенгешде КъМР-ни премьер-
министри Мусукланы А.Т., 
Экология, технологический эм 
атом надзор федерал служ-
баны Кавказ управлениясыны 
таматасыны орунбасары Б.Х. 
Бифов, Нальчик шахар округну 
администрациясыны башчысы 
Т.Б. Ахохов, Прохладна шахар 
округну администрациясыны 
башчысы И.В. Тараев да сё-
лешгендиле.

Адамла бла байламлыкъланы кючлендирирге, гражданланы
проблемаларына энчи эс бургъанлай турургъа

КъМР-ни Башчысыны къуллугъун болжаллы халда толтургъанны бла 
Правительствосуну пресс-службасы.  

Жазылыуну алты айгъа багъасы-579 сом 36 капек.

Къабарты-Малкъар Республиканы  Айырыу 
комиссиясыны  оноучу къол кётюрюу эркинлиги 
болгъан келечисини эркинликлери болжалдан 
алгъа тохтатылгъанлары бла байламлы,«Россей 
Федерацияны гражданларыны айырыучу эркин-
ликлерини эмда референдумгъа къатышыргъа 
праволарыны баш гарантияларыны юсюнден» 
Федерал законну 23-чю статьясыны 5-чи,6-чы 
эм 9-чу пунктларына, 29-чу статьясыны 11-чи 
пунктуна тийишлиликде Къабарты-Малкъар 
Республиканы Парламенти  Къабарты-Малкъар 
Республиканы  Айырыу комиссиясында оноучу 

къол кётюрюу эркинлиги болгъан жангы келечини 
къуллугъуна кандидатланы  атлары бла предложе-
нияланы алып башлагъанын билдиреди. 

Предложенияланы алыу 2018 жылны 18 октя-
бринден башланырыкъды. Кандидатураланы 
кёргюзтюу бла байламлы  тийишли къагъытла-
ны  Къабарты-Малкъар  Республиканы Айырыу 
комиссиясы бу адрес бла алады: 360028, Къа-
барты-Малкъар Республика, Нальчик ш., Ленин 
атлы проспект, 27-чи номерли юй.

Къабарты-Малкъар 
Республиканы Парламенти. 

Быйыл 6  октябрьде  Прохладный шахаргъа  253 
жыл толлукъду. Байрам программаны чеклерин-
де   тюрлю-тюрлю къууанч ишле боллукъдула: 
шахарны ара майданында  къазакъланы арбаз-
лары, предприятияланы продукцияларыны,  окъ-
уучуланы чыгъармачылыкъ ишлерини кёрмючю 
да къураллыкъдыла. Мында сабийле заманларын 
зауукълу ётдюрюрча ойнаучу жерле ишлерикди-
ле, мастер-классла бардырыллыкъдыла эм сапын 
кёмюкледен шоу да боллукъду. 

Байрам Маданият юйде концерт бла башла-
нырыкъды.  Аны чеклеринде къауум адамгъа 
«Прохладнаны сыйлы инсаны» деген ат да берил-
ликди. Бу жол ол даражагъа   дуниягъа белгили 

женгил атлетикадан спортчу Мария Ласицкене 
бла аны тренери Геннадий Габрилян тийишли 
боллукъдула.

Шахарны ара стадионунда уа  ветеранланы 
арасында  футболдан турнир эм женгил атлети-
кадан  республикалы эришиуле ётерикдиле. Солуу 
паркда «Как на речке Малка» миллет чыгъарма-
чылыкъны фестивалы боллукъду. 

Байрамны ахырында уа шахарны ара майда-
нында Ессентукиден бла Прохладныйден  жырчы 
къауумла концерт кёргюзтюрюкдюле, ол а аламат 
фейерверкле бла бошаллыкъды. 

  МАГОМЕТЛАНЫ Сулейман. 

- Къабарты-Малкъарда бол-
гъан проблемаланы башха 
регионлада кемчиликле бла 
тенглешдирир онгугъуз бол-
гъанын айтхансыз. Сиз бу 
къуллукъгъа салыннганда 
ТАСС экспертле бла ушакъла 
бардыргъанды. Ала быйыл 
сентябрьде Элбрус районда 
(18 эм 19 сентябрьде Кёнделен 
элни тийресинде болгъан къа-
угъа бла байламлы следствие 
тинтиуле бардырыладыла. 
Следствие органланы шарт-
ларына кёре, былайда мил-
летлени араларында тюйюш 
ачаргъа умут этилгенди –ТАСС) 
болгъан ишлени эсге алып, бек 
алгъа миллетлени араларында 
башланыргъа боллукъ даулаш-
ланы кетерирге тюшерикди 
деген эдиле. Быллай борчланы 
салгъанмысыз кесигизге?

- Сентябрьде болгъан ишлени 
юслеринден айтханда, ала мил-
летлени араларында халла бла 
байламлы тюйюлдюле, аланы 
баш сылтауу социал пробле-
маладыла. Жаш адамла бю-
гюнлюкде жашауда кеслерине 
тийишли жер тапмагъандыла, 
социал жаны бла излемлери та-
мамланмагъандыла. Аны ючюн 
биз ёсюп келген тёлюге  ёсерча, 
айнырча мадарланы жашауда 
бардырлыкъбыз. 

Ол санда тюрлю-тюрлю со-
циальный лифтле къураллыкъ-
дыла. Ол а жаш адамлагъа 
жамауатда айныргъа, ёсерге 
болушурукъду. Дагъыда ишчи 
жерле къураллыкъдыла, билим 

бериу программала толтурул-
лукъдула. Алагъа къатыша, жаш 
адамла сынам, билим жыйыш-
дырлыкъдыла. 

Федерал араны юлгюсюнде 
кадрланы айырыу жаны бла кон-
курсла бардырыргъа керекди. 
Ала уа жаш тёлюню арасында 
оноу, башчылыкъ эте билген-
лени айырыргъа болушурукъ-
дула. Ызы бла уа ала жууаплы 
къуллукълагъа да салыныргъа 
боллукъдула. Аны юсюнден Рос-
сейни Президенти регионланы 
башчыларына айырылгъанла 
бла тюбешиуледе чертген эди. 
Биз да бу ишни тамамларыгъ-
ыбызны шарт айталлыкъма, 
оноучу кадрланы билимлерин 
ёсдюрюу, къошакъ билим бериу 
программала Къабарты-Мал-
къарда да сингдирилликдиле.

- Аллай конкурслада хорлагъ-
анланы ызы бла республиканы 
Правительствосуну къауумуна 
алыргъа хазырмысыз?

- Хау, быллай амал болургъа 
керекди, жаланда кандидат мен 
башында сагъыннган шартлагъа 
келише эсе. 

- Республиканы жамауаты 
бла шагъырей болгъанда, сиз-
ни эм Правительствону ишинде 
баш магъана халкъны жашау 
халларын, къолайлыгъын ёс-
дюрюуге бериллигин белгиле-
ген эдигиз. Шёндю уа энтта бир 
муратны юсюнден айтхансыз – 
жаш адамлагъа социал лифтле 
къураллыкъларын. Регионну 
оноучусуча, энтта къаллай жу-
мушлагъа энчи эс бурлукъсуз?

- Сёзсюз, экономиканы айны-
тыргъа керекди, бютюнда жангы 

ишчи жерле къураргъа себеплик 
этген бёлюмлерин. Аны бла 
бирге уа хакъ да иги болургъа 
тийишлиди, алай бла халкъны 
жашау болумун ёсдюрюрге 
къолдан келликди. 

- Бу баш магъаналы борчла 
къалай толтуруллукъдула?

- Бек алгъа республиканы ин-
вестиция онгларын кенгертирге, 
жангы инвесторланы келтирирге, 
бу ишни кючлерге тийишлиди. 
Бюгюнлюкде бизнесге болуш-
лукъ бериу, предприниматель-
леге тийишли онгла къурау жаны 
бла мадарла толтурулгъандыла. 
Экономика айныуну жолундады. 
Аны ючюн праволу системаны 
алышып, бизнесге тыйгъычла-
ны кетерирге, ала муратларын 
жашауда бардырырча амалла 
берирге керекди. 

- Къабарты-Малкъарда иш-
лерге сюйген бизнесменлеге 
къошакъ болушлукъ этиллик-
ди, льготала тохташдырыл-
лыкъдыла дерчамыды? 

- Хау. Бизнесге бюрократия 
тыйгъычла этилмезча къолдан 
келгенни тамамларыкъбыз. Аны 
кёрюп, республикада туугъан 
бизнесменле артха къайтырла 
деп бек ышанабыз. 

- Туризм КъМР-ни экономи-
касыны файдалы бёлюмле-
ринден бириди. Алай къонакъ-
ланы асламы Элбрусха келеди-
ле. Башха курорт-рекреация 
жерлени айнытыу жаны бла 
планла бармыдыла? 

- Сёзсюз, туризм республика-
ны экономикасыны магъаналы 
бёлюмлеринден бириди. Турист-
лени асламы Приэльбрусьеге 

келгенлери тёреге айланнганды. 
Алай Къабарты-Малкъарны 
автотуризмни, агротуризмни, 
экотуризмни айнытыу жаны бла 
онглары уллу болгъанларын ай-
тырчады.  Бизге россейли, тыш 
къыраллы туристле да сюйюп 
келирча этер ючюн а инфра-
стурктураны айнытыу жаны бла 
мадарла толтуруллукъдула. Жу-
уукъ кезиуде Приэльбрусье бла 
бирге къонакъла Нальчикде да 
кёп боллукъларына ишеклигим 
жокъду. 

- Сизни юйюрюгюз бла бай-
ламлы сорууну берирге сюеме. 
Атагъыз Валерий Мухамедо-
вичге, Къабарты-Малкъарны 
биринчи президентине, реги-
онда хурмет уллу болгъанды. 
Сизни къуруда аны бла тен-
глешдирип, хар атламыгъызны 
сюзюп, ол а сизни орунугъузда 
къалай этерик болур эди деп 
турлукъларындан къоркъмай-
мысыз?

- Мени аллымда республи-
кагъа башчылыкъ этгенлени 
жетишимлери, сынамлары бла 
хайырланырыкъма. Алай хар 
адамны да жашаугъа кёз къа-
рамы энчиди. Жашау а жеринде 
турмайды, шёндюгю излемлени 
эсге алып, жангы башламчы-
лыкъла этерге да тюшерикди. 
Оноуланы чыгъаргъанда уа хар 
болумгъа да кесими кёз къара-
мыма тийишли оноула этиллик-
диле, таматаланы сынамларына, 
оюмлулукъларына таянып.

Ушакъны 
Галина ПОЛОСКОВА 

бардыргъанды. 

КъМР-ни Башчысыны къуллугъун болжаллы халда толтургъан Казбек КОКОВ: 

Социал лифтлени къураугъа 
баш магъана берилирге тийишлиди 

Къабарты-Малкъар Республиканы «Къабарты-
Малкъар Республиканы Айырыу комиссиясыны 
юсюнден» Законуну 6-чы  статьясыны 5-чи кесе-
гини «а» пунктуна тийишлиликде Къабарты-Мал-
къар Республиканы Парламенти бегим этеди:

1. Николай Леонидович Бондаревни Къабар-
ты-Малкъар Республиканы Айырыу комиссия-
сыны  оноучу къол кётюрюу эркинлиги болгъан  
келечисини  борчларындан  болжаллы замандан 

алгъа эркин этерге.
2. Бу Бегимни Россей Федерацияны Ара айы-

рыу комиссиясына, Къабарты-Малкъар Республи-
каны Айырыу комиссиясына жиберирге.

3. Бегим аны къабыл кёрген кюнден башлап
кючюне киреди.

Къабарты-Малкъар Республиканы 
Парламентини Председатели    Т. ЕГОРОВА
Нальчик ш., 2018 жыл 27 сентябрь, №909-П-П

Къабарты-Малкъар Республиканы Айырыу комиссиясыны оноучу 
къол кётюрюу эркинлиги болгъан келечисини борчларындан 

эркин этиуню юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы  Айырыу комиссиясыны къауумуна 
оноучу къол кётюрюу эркинлиги болгъан келечисине кандидатланы 

атлары бла  предложенияланы алыуну юсюнден
информация билдириу

Дата

Кёрмюч, концертле, эришиулеГеуюрге кюн РФ-ни Къырал 
Думасыны депутаты Ирина 
Марьяш Бахсан районну Жан-
хотия элинде инсанланы та-
рыгъыуларына бла тилеклери-
не тынгылагъанды. Приёмгъа 
келгенлеге парламентарий  
тынгылы жууапла бергенди, 
законланы энчиликлерин ан-
гылатханды.  

Ирина Евгеньевна андан 
болушлукъ тилегенлени би-
теу жарсыуларын эшитгенди. 
Соруула уа адамны кесини 
излемлери, аны бла бирге уа 
саулай жамауатны къайгъы-
рыулары бла байламлы эдиле. 

Ол санда элчилени пассажир 
транспорт бла жалчытыуну, 
элни баш жанында суу келме-
генини, жаш тёлюге спорт бла 
кюреширча амалла къураргъа 
тийишли болгъаныны юсле-
ринден айтылгъанды. Жер 
халла бла байламлы соруула 
да кётюрюлгендиле.

Тюбешиуде юридический 
жаны бла ангылатыула да бе-
рилгендиле. Анда белгиленн-
ген сорууланы терен тинтир, 
алагъа жууапланы хазырлар 
ючюн тийишли органлагъа 
депутат эсгертиуле   хазырла-
ныллыкъдыла. Битеу тилекле-

ни да ол кесини контролюна 
алгъанды. 

Ирина Марьяш бла бирге 
приёмну Жанхотияны баш-
чысы Заурби Хамурзов эмда 
«Единая Россия» политика 
партияны Бахсан районда 

бёлюмюню келечилери да 
бардыргъандыла.

Арина КИЛЯРОВА,
Бахсан районну жер-жерли 

администрациясыны пресс-
службасыны башчысы.

Тюнене Правительствону юй-
юнде РФ-ни Президенти 2012 
жылда къол  салгъан «Миллет-
лени араларында келишиулюкню 
сакълауну юсюнден» 602 номер-
ли Указын жашауда бардырыу 
жаны бла ведомствола  аралы 
комиссияны быйыл экинчи жый-
ылыуу болгъанды. Аны КъМР-ни 
Правительствосуну башчысыны 
орунбасары, комиссияны тамата-
сы Мурат Карданов бардыргъан-
ды. Анга къырал кенгешчи Натби 
Бозиев, КъМР-ни Башчысыны 
кенгешчилери Уяналаны Аминат 
бла Тюбейланы Альберт да къа-
тышхандыла. 

Аны ача, Мурат Наусбиевич 
жыйылгъанланы тири болургъа, 
сюзюлген тема бла байламлы 
предложенияла берирге чакъ-
ыргъанды. РФ-ни Президентини 
Указы республикада къалай 
толтурулгъаныны юсюнден до-
кладны граждан обществону 
институтлары бла байламлыкъла 
къурау эмда миллетлени ишлери 
жаны бла министр Анзор Кура-
шинов этгенди. 

Аны айтханына кёре, 602 но-
мерли май указны  жашауда 
бардырыу жаны бла план къу-
ралгъанды. Миллетле аралы 
келишиулюкню жалчытыу жаны 
бла къырал программада белги-
леннген жумушланы толтуруугъа 
уа бюджетде 11 миллион 857 
минг сом салыннганды, андан 
бусагъатха 8 миллиону къоратыл-
гъанды. «Къалгъан ахча жылны 
ахырына дери тийишли жумуш-
лагъа берилликли»,-дегенди ол.

Анзор Владимировични айт-
ханына кёре, ахча социальный 
магъаналы проектлени толтур-
гъан коммерциялы болмагъан 
организациялагъа бериледи. 
Битеу да бирге 10 биригиуге 3 
миллион сом бёлюннгенди, ала-
ны программаларыны чеклерин-

де эллиден аслам тюрлю-тюрлю 
жыйылыула, тюбешиуле барды-
рылгъандыла.

Аслам эс власть органлада 
миллетлени ишлери жаны бла 
жууаплы къуллукъчуланы билим-
лерин ёсдюрюуге бурулгъанды. 
Аны бла бирге «Къырал-конфес-
сияла аралы байламлыкъла» де-
ген методичка басмаланнганды, 
ол жууаплы къуллукъчулагъа эм 
дин организациялагъа берил-
ликди. Дагъыда иймамланы 
билимлерин ёсдюрюу да иги тё-
реге айланнганды. Ол мурат бла 
Шимал-Кавказ къырал ислам 
институтда курсла къураладыла, 
республикалы форумла барды-
рыладыла.

Анзор Курашинов докладын-
да энчи эсни дин объектлени 
праволу статусларын белгилеуге, 
мекямлагъа эмда жерге иеликни 
тохташдыргъан документлени 
хазырлаугъа бургъанды. Бюгюн-
люкде уа республикада болгъан  
152 дин объектден праволу ста-
тусу жаланда 75-сини тохташ-
дырылгъанды.  «Бу проблема 
жаланда эки районда тамам-
ланнганды, къалгъанлары уа бу 
ишге ат башындан къарагъаннга 
ушайды»,-дегенди министр.

Сёз Кёнделенни тийресинде 
къаугъаны юсюнден да бар-
гъанды. Анзор Владимирович 
жер-жерли администрациялада 
миллетлени ишлери жаны бла 
жууаплы органла отчётларын бер-
генде, алада бир тюрлю даулаш, 
къоркъуу болмагъанын жазып 
къойгъанларын чертгенди.  «Алай 
башын жабаргъа, ётюрюк айтыр-
гъа керекмейди. Даулашланы 
терк тамамлай билгенибизни 
кёп кере кёргюзтгенбиз. Мындан 
ары республикада жашагъан 
халкъланы араларында къа-
угъа туудурургъа къоркъуулу 
шартланы букъдурмайыкъ»,-деп 

чакъыргъанды ол. Дагъыда ол 
бир-бир районлада миллетлени 
араларында келишиулюкню жал-
чытыу жаны бла программала 
болмагъанларын билдирип, бу 
ишге энчи эс бурургъа керекли-
син да айтханды. 

Жыйылыуда Терк муниципал 
районну социальный соруула 
жаны бла баш специалисти Ла-
риса Шаламанова, Прохлад-
на районну администрациясы-
ны башчысыны орунбасарыны 
къуллугъун толтургъан Марина 
Лутова да сёлешгендиле. Ала 
докладларында миллетлени ара-
ларында къоркъуулу шартланы, 
келишиулюкню сакълау жаны бла 
къаллай мадарла толтурулгъан-
ларыны юслеринден айтхандыла.

Алагъа тынгылагъандан сора 
Натби Бозиев дин объектлени 
праволу статусларын тохташды-
рыргъа беш жыл берилгенине, 
алай бу ишни жаланда жартысы 
тамамланнганына эс бургъанды. 
«Аны болжалы жылны ахырында 
бошалады. Къыралны башчысы 
межгитлени, килисаланы, ала 
тургъан жерлерини да иеси бо-
лургъа  кереклисине артыкъда 
магъаналы ишге санап,  бу жу-
мушланы указына кийиргенди. 
Жеринде власть органла уа анга 
ат башындан нек къарайдыла?»,-
дегенди эмда жылны ахырына 
дери бу ишни тамамларгъа кере-
клисин къаты айтханды. 

Дагъыда «Свидетели Иеговы» 
экстремист организацияланы 
тизмесине кийирилгени белги-
ленип, аланы республикада бё-
люмлерини ишлерин тохтатыуну 
юсюнден да баргъанды сёз.

Жыйылыу жууаплы органлагъа 
эсгертиулени къабыл кёрюу бла 
бошалгъанды.

ТИКАЛАНЫ Фатима.
Сурат авторнуду.

Дин объектлени иелерин бла статусларын тохташдырыу 
ишни жылны ахырына дери бошаргъа буюрулгъанды 

Приёмгъа алыу

Айтылгъан соруула терен тинтилип, 
эсгертиуле хазырланырыкъдыла

Бир къырал экзамен тап бардырылгъанды, 
уллу кемчиликле ачыкъланмагъандыла

 ЕГЭ-ни кезиуюнде уллу балла алгъан-
ланы саны ёсгенин ёхтемленип чертгенди 
докладчы. Юлгюге, 2016 жылда сынаугъа 
къатышханланы 7,7 проценти иги билим 
кёргюзтюп, уллу балла алгъан эселе, 
былтыр аланы саны 8,8 процентге, быйыл 
а 10,1 процентге жетгендиле. Окъуучула 
бютюнда ингилиз тилден, обществознани-
ядан, биологиядан билимли болгъанларын 
ачыкълагъандыла. 

Республиканы школларыны 22 выпускниги 
уа 23 дерсден сынауланы 100 баллгъа бер-
гендиле. Бир къыз а эки дерсден да билими 
уллу болгъанын кёргюзтгенди. Жюзбал-
лыкъла бютюнда орус тилден кёпдюле - 13 
окъуучу. 

 Сынауланы кезиуюнде алгъан эсеплерин 
терсге санап, 951 апелляция берилгенди. 
Ол а былтырдан 289-гъа азды. Тарыгъыу-
ладан 166-сы тюзге саналып, окъуучулагъа 
экзаменде салыннган балла тюрлендирил-
гендиле. 

ЕГЭ-ни кезиуюнде жорукълагъа этилген 
бузукълукъланы, жамауат къараучуланы 
ишлерини, ангылатыу жумушланы юсле-
ринден да баргъанды сёз. «2018 жылда 

Бир къырал экзаменнге хазырланыуну, 
ол къалай бардырылгъаныны юслерин-
ден айтханда, тамамланнган жумушланы 
хайырындан ол къуралыулу болгъанын 
белгилерчады. Анга уа Билим бериу эм 
илму сферада надзор жаны бла федерал 
служба республиканы оноучуларына эм 
министерствогъа быйыл ЕГЭ бийик дара-
жада къуралгъаны ючюн ыразылыгъын 
билдиргени да шагъатлыкъ этеди»,-деп 
чертгенди Ауес Кумыков. 

Докладчыгъа соруула кёп болгъандыла. 
Ол санда тогъузунчу классны бошагъанла 
къырал сынауланы къалай бергенлерине эс 
бурулгъанды. Быйыл а анга къатышхан 8400 
адамдан онунчу классха жаланда 4900-сю 
ётгендиле. Арт жыллада тогъузунчу классны 
бошагъанланы 42-49 проценти школдан ке-
тип, орта профессионал билим бериу учреж-
дениялагъа киргенлерин билдиргенди ол. 

Парламентни башчысы Татьяна Егорова 
уа быйыл «Кюн шахар» сабий чыгъарма-
чылыкъ академияны фахмулулагъа ли-
цейинде окъугъанланы биринчи выпуску 
болгъанын эсгертгенди. Спикер  ала къы-
рал сынауланы къалай бергенлерин, ызы 
бла окъууларын къайда бардыргъанларын 
билирге сюйгенди. Ауес Кумыковну айтха-
нына кёре, лицейни выпускниклери алгъан 
орталыкъ балл 67-ге жетеди. Аны бошагъ-
анла барысы да бийик билим аладыла, ол 
санда жартысындан кёбюсю къыралда бек 
иги 30 вузну тизмесине кирген учреждени-
яланы студентлери болгъандыла.

 Ахырында Татьяна Егорова Ауес Кумы-
ковха депутатлагъа толу шартланы белгили 
этгени ючюн ыразылыгъын билдирип, 
мындан ары да законла чыгъарыучу баш 
органны бла Жарыкъландырыу, илму эм 
жаш тёлюню ишлери жаны бла министер-
ствону араларында байламлыкъла хайырлы 
боллукъларына ышаннганын айтханды.

АБДУЛЛАХЛАНЫ Фатима. 

Комиссия

Ахыры. Аллы 1-чи бетдеди.

Устаз усталыкъны сайлап,
анга артда кертичилей 

къалгъанлагъа хурмет этген-
лей турлугъунг келеди. Бю-
тюнда, жылдан-жылгъа угъ-
ай, кюнден-кюннге окъутууда 
жангычылыкъланы кёргенлей 
турсанг.

Биз къайсы бирибиз да 
ата-анабыздан сора педа-
гогларыбыздан юйренебиз 
ахшыны-аманны айырыргъа, 
билимни жашырынлыкълары-
на да. Бирде уа юйде окъуна 
билмейдиле класс башчынг 
билген тасхаларынгы.

Тау эллерибизде ёсюп кел-
ген жаш тёлюню окъутууда, 
тюз жолгъа салыуда, айхай 
да, кёплени барды къыйын-
лары. Аланы араларында 
оруслу устазланы орунлары да 
энчиди десек, баям, инсанны 
жанына тиерик болмакъ.

Тёбен Чегемни битеулю
билим берген школун 

1971 жылда тауусхан жашла 
бла къызла да аланы класс 
башчыларын, огъурлу тиши-
рыу Валентина Кравченкону 
(Клюшкинаны), ала мектепни 
бошагъанлы анча жыл озгъа-
нына да къарамай, эслеринде 
тутадыла, хар заманда да жы-
лыулукъ  бла, сюймеклик бла 
эсгередиле эм жокълайдыла. 
Бюгюнлюкде ол бизни респу-
бликада жашамай эсе да, аны 
бла къагъыт жюрютедиле, 
къонакълыкъгъа баргъанлай, 
кёлюн кётюргенлей турадыла. 
Окъуучуларыны билеклик эти-
улери, аны унутмагъанлары 
уа, Валентина Васильевнагъа 
кюч-къарыу да берип, алгъа 
таукел къаратадыла.

Аны къадары тынч да тюй-
юл эди. Нальчикде ту-

угъанды. Къызчыкъгъа эки 
жыл толгъан кюн 1941 жылда 

атасы урушда жигитча жан 
береди. Анасы ауушханында 
эсличик болса да сабий эди,  
онекижыллыкълай экисинден 
да ёксюз къалады. Гитчелик-
ден да билим алыргъа тал-
пына, школну тауусханындан 
сора эм алгъа Къалмукъда 
эл мюлк техникумну бошайды.

Баям, адабият сёзге, чыгъ-
армачылыкъгъа сюйме-

клиги къойгъан болмаз эди. 
Ызы бла уа Пятигорск шахар-
да Лингвистика университетге 
киреди. Андан а распределе-
ние бла Тёбен Чегемни мек-
тебине немис тилден окъутур-
гъа келеди.

Алай бла Къабарты-Мал-
къарда 30 жылдан аслам 
заманны сабийлени тыш къы-
раллы тилге юйретгенди. Ан-
дан тышында да, къолу бла 

кёп затны этерге, тепсерге, 
жырларгъа да хунери болгъа-
ныны хайыры бла тюрлю-тюр-
лю кружокла ачып, сабийлени 
заманларын зырафына кетер-
мезлерине эс бургъанындан 
сора да, аланы искусствону 
тюрлю-тюрлю ызларына сей-
ирлерин ачханды.

- Биз аны биринчи выпуску 
болгъанбыз.  Бешинчиден 
башлап онунчугъа дери (ол ке-
зиуде  алай эди) окъутханды. 
Ол профессионал болгъаны 
бла чекленмей, халал, ачыкъ, 
гитчеге, уллугъа да кесини 
тенгича болалгъан адамды. 
Бюгюнлюкде биз да абадан 
тёлюге къошула башлагъан 
эсек да, аны биринчи дерсин, 
кесин да унутмайбыз,-дейди 
окъуучуларындан бири Беп-
пайланы Фатима.

Огъарыда сёзге сюйме-
кликни юсюнден бошдан 

сагъынмагъанбыз. Алайсыз 
тилге юйренирге,  анга баш-
халаны тюшюндюрюрге да 
тынч тюйюлдю. Андан сора 
да, Валентина Кравченкону 
назмула, хапарла  жазаргъа 
хунери болгъанын чертир-

чады. Аны тизгинлеринден 
Къабарты-Малкъаргъа, аны 
тийрелерине, бютюнда Чегем 
ауузуна сюймеклигини таза-
лыгъы сезиледи. Чыгъарма-
лары уа «Талоны на жизнь» 
китапчыгъында (2013ж.), «Но-
вопавловское утро» эм башха 
газетледе басмаланадыла. 
Аланы окъуй, авторну халал-
лыгъын, ачыкъ ниетлилигин 
бютюн сезесе. Ол «Лира» 
адабият биригиуню да келе-
чисиди.

Аны къадары тынч бол-
магъанын да айтханбыз. 

1990 жыллада бизни респу-
бликадан Новопавловск ша-
харгъа кёчеди. Анда про-
фессионал училищеде пре-
подаватель, завуч болуп да 
тургъанды. Огъурлу тиширыу 
бюгюн да иш юсюндеди. 
Андан сора да, ахшы юйюр 
ёсдюрген ана эм ыннады.

Жарсыугъа,  анагъа ба-
ласын асырагъанны ауурду 
къыйынлыгъы. Валентина 
Васильевна да жашы Игорь-
ну ажымлы тас этгенди. Анга 
жоралагъан «Ночь за окном» 
чыгъармасын окъугъан  ан-
гыларыкъды аны жюрек ин-
жилиулерин.

Ма аллай къыйын кезиуле-
ринде анга окъутханлары би-
леклик этгенлей тургъандыла. 
Аланы къайгъырыулукълары, 
ариу, жылы сёзлери, хурмет-
легенлери анга андан ары 
жашаргъа кюч-къарыу да 
бергендиле.

Жыл сайын Устазны кюнюн-
де аны юйюнде кёп адам 

жыйылады. Алай ол аланы 
къонакъланыча угъай, кеси-
ни ёз сабийлеринча кёреди. 
Быйыл да бешинчи октябрьде 
Тёбен Чегемни орта школуну 
выпускниклери Новопавлоскга 
барлыкъдыла. Ала, ол ахшы 
тёрелерин бузмай, огъурлу 
тиширыуну къууандырыргъа из-
лейдиле. Кертиди, аллай чакъ-
ла хычыуундула, кёп затны да 
эсгертедиле. Валентина Крав-
ченко уа, аланы ашыра туруп, 
кёз жашларын букъдурургъа 
кюреше, эндиги  тюбешиуню 
юсюнден сагъыш этеди…

 ТРАМЛАНЫ Зухура.
 Сурат озгъан ёмюрню 60-чы 
 жылларында алыннганды.

Республикада «Содействие»  
жамауат организация  бла 
www.эко2018.рф. интернет-
портал «Ата журтну табийгъа-
ты» эм « Россейни экологиялы 
жерлери» деген битеурос-
сей сабий чыгъармачылыкъ эм 
суратха алыу конкурсланы 
бардырадыла. Аны магъанасы 
хунерли жашлагъа бла къыз-
лагъа  айныргъа болушургъа,  
табийгъатха сакъ кёзден къа-
раргъа юйретирге,  аланы эм 
патриот сезимлерин  кючлер-
геди. 

Конкурсха къатышханла  жыл 
санларына кёре ючге бёлюню-
рюкдюле,  7-9, 10-14 эм 15-18 
жыллыкъланы чыгъармачылыкъ 
ишлерине бир бирден баш-
ха къараллыкъды. Сурат JPG 

форматда 300 dpi келиширча 
тюшюрюлюрге  тийишлиди. 

Ишлени 15-чи ноябрьге дери 
жиберирге жарайды. Ала «Ата 
журтубузну энчи жерлери», 
«Табийгъатыбызны ариу жер-
лери», «Аз тюбеген эмда сакъ-
ланнган жаныуарла бла битим-
ле», «Табийгъат эсгертмеле» 
эм «Экологиялы ишле» деген 
темала бла байламлы болургъа 
керекдиле. 

Конкурсха къатышырча www.
эко2018.рф. сайтда регистра-
цияны ётерге керекди, ызы бла 
чыгъармачылыкъ ишни  жибе-
рирге боллукъду. Бир тюрлю 
сорууу болгъан бу телефон но-
мерге сёлешсин: 8-985-198-
78-38 (Юлия Александровна 
Сигорская). 

5 ОКТЯБРЬ - УСТАЗНЫ КЮНЮ

ОКЪУУЧУЛАРЫ АНЫ БЮГЮН ДА ЖЮРЕК 
ЫРАЗЫЛЫКЪЛАРЫ БЛА ЖОКЪЛАГЪАНЛАЙ ТУРАДЫЛА

Конкурс 

Табийгъатыбызгъа аяулу 
къараргъа къызындыра

- Педагогну халында къаллай 
шартлары болургъа керекди-
ле?

ПИЛЬЖАН: Сабийни жаша-
уунда устаз кюзгю болургъа 
керекди. Бусагъатда  бир жаш-
чыкъ айтхан сёз бла сау дерс-
ни бардыргъанбыз. Мен оюм 
этгеннге кёре, ол бек хайырлы 
эм магъаналы болгъанды. Нек 
дегенде ол сабийлени чомарт-
лыкъгъа, тюз ниетлиликге, ха-
лаллыкъгъа юйретгенди. 

Иш а былай болгъанды. Дер-
сде айтымла къураргъа керек 
эдик. Бир жашчыкъ туруп  къан-
гада быллай айтым жазады: 
«Жашым, иги окъу, окъуу хар 
кимге да керекди».Сора ол ай-
тымны юсюнден ушакъ этебиз. 
Аны кесине жашынг къаллай 
болса сюерик эдинг деген сору-
уну бергенибизде, ол а сейирлик 
затланы айтханды: «Иги окъуп, 
билимли болса, къартлагъа на-
мыс этсе, жашауда тюзлюкню 
тутуп, халкъына,  миллетине 
жараса, аланы сюйсе, аны та-
рыхы бла  жашауун байламлы 
этсе сюерик эдим»,- деп. Алай 
эсе уа, мындан быллай оюм 
чыгъады: жаш кесинде бол-
гъан къылыкъланы сабийинде 
кёрюрге сюеди, ол а бек  магъ-
аналы шартды.

Аны  ючюн айтама, устаз 
ишинде окъуучугъа юлгю болур-
гъа керекди деп. Аны иши, къы-
лыгъы, билими, сабийле бла сё-
лешиую, кесини юй жашауу, ол 
угъай да, юсюне кийген кийими 
да, аны кесини сабийлери да 
юлгюлю  болургъа керекдиле.

Сабийни алдаяллыкъ тюй-
юлсе. Педагог дерсин къалай 
билгенине, ол анга къаллай 
магъана бергенине ала бек 
къарайдыла. Малкъар тилни 
бла литератураны окъутама 
да, халкъыбызны тарыхына 
асламыракъ эс бурама. Бу-
сагъатда дерсде нартла кимле 
болгъандыла, аланы  бюгюн-
люкде къаллай адамла бла 
тенглешдирирге боллукъду 

деп соргъанымда, сабийле кёп 
магъаналы затла айтхандыла, 
шёндюгю жашауну ангылагъ-
анларын кёргюзтгендиле. 

ДЖАМИЛЯ: Устаз ол  башха-
лагъа кюзгюдю. Алай шёндю-
гю  заманда анга да къыйын 
болгъанды. Билимге артыкъ 
уллу магъана берилмегенча 
кёрюнеди. Жашауда хар зат да 
чюйре айланнганнга ушайды.

Бизни  заманыбыздача къара-
майдыла окъуугъа бусагъатда. 
Адамланы араларында байлам-
лыкъ да къарыусузду. Устаз а 
сабийни жюрек  халаллыкъгъа, 
таза ниетлиликге юйретирге 
керекди. Педагог  кеси да таза 
ниетли, халал жюрекли болур-
гъа тийишлиди. Ол затладыла 
адам улуну тутуругъу да. 

Жарсыугъа, сабийле сиз биз-
ни ахшы адамла, таза ниетлиле 
болургъа юйретесиз, бусагъат-
дагъы жашауда уа аллайла бек 
аздыла деп да айтадыла. Андан 
сора да,  бюгюнлюкде бу уста-
лыкъда уруннганланы даража-
ларын алгъынча кёрмейдиле, 

алагъа ата-анала да тийишли-
сича хурмет этмейдиле.

ПИЛЬЖАН: Педагогну дара-
жасы бусагъатдагъы жашауда 
артыкъ бийикде тюйюл эсе да, 
ол кесини борчун бир заманда 
да унутмазгъа тийишлиди. За-
ман, жашау къаллай болсала 
да, устаз борчун унутмазгъа 
керекди. Жашауда тюбеген 
къужур затладан сабийлени  
кенг эте барыргъа. Хау, аны иши 
къыйынды, не букъдурлугъу 
барды, хакъы да аламат тюй-
юлдю, болсада адамлыкъны 
тас этерге жарамайды. 

АСИЯТ: Школда ишлейме, 
районда  ана тилледен мето-
дика бёлюмню таматасыма, 
аны себепли мында уруннган 
устазланы юсюнден айтыргъа 
сюеме. Ала барысы да ишлерин 
сюйген, билген, анга берилген 
адамладыла. Коллегаларымы 
даражалары жюрюмейди деп 
да айталмайма, школубуз а 
районда окъуна  алчыланы 
тизгининдеди. 

Бизни мектепни бошап кет-
генлени арасында алимле, 
физикле, химикле, врачла, 
юристле, устазла, къырал къул-
лукълада ишлегенле да барды-
ла. Быйыл школну тауусханланы  
жарымындан асламы республи-
каны бийик окъуу юйлерине, 

андан тышында вузлагъа да 
киргендиле.  

-Сабийле бла байламлыкъ-
ланы не амалла бла къурай-
сыз?

ДЖАМИЛЯ: Педагог къайда 
къаты, къайда жумушакъ  бо-
лургъа тийишлиди. Алайсыз 
жарамайды, кёзбау этгенинг 
а билинип къалады. Аны бла 
сабийни окъуугъа алландырал-
лыкъ, кесинги да сюйдюрал-
лыкъ тюйюлсе.

АСИЯТ: Мен сабийле бла 
ушакъ этгенде, ачыкълыкъны 
сайлайма, алагъа  жашауумда 
болгъан, тюбеген затланы юл-
гюге келтирип айтама. Ала уа 
манга: «Сен юйюрюнгю юсюн-
де муратынга жеталгъанмы-
са?» -деп да сорадыла. Жашау 
халымы, юйюрюмю юсюнден 
сабийле бек уста биледиле, ол 
да алагъа жашырын тюйюлдю. 
Дерследе  терк-терк эсгере 
туруучума: сиз ата-анагъызгъа 
къалай бола эсегиз, сизни са-
бийлеригиз да сизге тюз алай  
боллукъдула, деп.

-Устазны кюнюн белгилеуге 
къалай къураласыз?

ПИЛЬЖАН: Сёзсюз, жашау 
не къыйын эсе да, байрамла 
уа керекдиле. Ахшы, ариу сёз 
кёлюбюзню кётюреди. Къайда 
болсам да, къайда турсам да, 

устаз болгъанымы унутмайма. 
Бу кюнде уллу байрам этип ол-
турмайбыз. Алай ол, башха къу-
уанчлача, эсде къалады. Жаш 
педагогланы алгъышлайбыз, 
ол хычыуун жумушду. Биз окъ-
утхан сабийлени арасындан кёп 
ахшы  адамла чыкъгъандыла, 
ала да бизни къыйыныбызны 
ангылайдыла.

АСИЯТ: Бусагъатда школда 
хал бек къыйын болгъанына да 
къарамай, иги  ишлерге керек-
биз. Къыйынлыкъны юсюнден 
сагъыннганда, мен иш хакъ-
ны  кёп бермейдиле дегенден 
айтмайма. Мектепде керекли 
затла табылмайдыла ахча къыт-
лыкъдан. Бизде  бусагъатда  
компьютерле эскидиле, бек иги 
боллукъ эди жангыларын алып 
салсала, дагъыда  бардыла 
аллай керекли затла.  

- Устаз болгъаныгъызгъа 
ёхтемленемисиз?

ПИЛЬЖАН: Айхай да! Хар окъ-
уучума да ёхтемленеме, анда 
мени къыйыным да барды деп. 
Сёзсюз, жашауну жоллары кёп 
тюрлюдюле. Биз окъутханланы 
арасында терс жолгъа тургъан-
ла да тюбейдиле, жарсыугъа. 
Алагъа  жолукъсакъ, ала бла 
ушакъ этебиз, билген акъыл, 
ариу сёзюбюзню аямайбыз.

Ишлеген къадарымда бир 
тюрлю сылтау бла дерсни ан-
гылатмай кетмегенме. Кесинги 
аясанг а, сабий да сени экинчи  
анасына санамаса, школда уру-
нууну магъанасы жокъду.

ДЖАМИЛЯ: Бизни усталыкъ-
да, кесинги къыйынынгы ол-
сагъат кёралмайса, аны эсе-
плерин жылла бла сакъларгъа 
тюшеди. Сабийлерибиз, бизге 
уа ала не заманда да сабийлей 
къаладыла, не уллу къуллукъ-
лада ишлей эселе да, бизни  
кёрселе, жарыкъ болсала, ол 
насыпды. Мен окъутханланы 
арасындан алыкъа осал къы-
лыкълы инсан чыкъмагъанды. 

Битеу устазланы  келе тургъан 
байрам бла жюрегимден ал-
гъышлайма. Бек башы уа – ре-
спубликада мамырлыкъ болса, 
биз да къолубуздан келгенни 
аямай ишлерикбиз.

Ушакъны ХОЛАЛАНЫ 
Марзият бардыргъанды.                                                                     

Суратланы автор алгъанды.

ЮЛГЮЛЮЛЮК, БОРЧУНГУ БИЛИУ, 
ТАЗА ЖЮРЕКЛИЛИК, САБИЙЛЕГЕ СЮЙМЕКЛИК

Устазны кюнюню байрамыны аллында  Хасанияны 16-чы, Тырныауузну эмда Че-
гем шахарны 1-чи номерли  орта школларына барып, бир къауум адам бла ушакъ 

этгенме. Алагъа бир ненча соруу бергенме.  Бизге Улбашланы Жамиля,  КъМР-ни 
сыйлы устазы, Чегем районда  билим бериу департаментде малкъар тилден бла 
литературадан тамата методист Гузеланы  Асият эмда Элбрус районда малкъар 
тилден бла литературадан  методика бёлюмге башчылыкъ этген Толгъурланы 

Пильжан жууаплагъандыла.

Толгъурланы Пильжан. Улбашланы Джамиля. Гузеланы Асият .

Бу кюнледе Махачкъала шаха-
рыны миллет библиотекасында 
уллу, къууанчлы да  жыйылыу 
болгъанды. Анда «ТАРКИ-ТАУ» 
деген ат бла китапланы  халкъла 
аралы фестивалы бу жол бла 
жетинчи кере къуралгъанды. 
Ары Дагъыстанны кесинден, Мо-
сквадан, Санкт-Петербургдан, 
Беларусьдан,  Азербайджан-
дан, Къабарты-Малкъардан, 
дагъыда кёп башха жерледен 
китап чыгъарыу бла байламлы  

махкемеле  кеслерини продук-
цияларын келтиргендиле. Анга  
КъЧР-ни, КъМР-ни да халкъ 
поэти Гуртуланы Салих да тири 
къатышханды. 

Фестивальда аны чыгъар-
мачылыкъ жолуна, ол санда 
кёчюрме ишлерине да, энчи 
эс бургъандыла. Аны биринчи 
кюнюнде  «И Неман впадает в 
Каспий: белорусско-кавказские 

поэты» деген ат бла «тёгерек 
стол» болгъанды. Аны Ма-
хачкъалада «Кавказский дом  
переводов», Минскде чыкъгъан 
«Неман»  журнал, Кавказны жа-
зыучуларыны клубу, Дагъыстан-
да  Тил эм литература институт, 
Расул Гамзатов атлы миллет 
библиотека къурагъандыла. 

«Тёгерек столну» сагъыныл-
гъан изданияны баш редактору 
Алексей Черота бла Гуртуланы 
Салих бардыргъандыла. Ызы 
бла жерлешибизни 80-жыл-
лыгъы бла байламлы  тюбешиу 
болгъанды. Ол азербайджан 
тилден малкъарчагъа тюрк 
дунияны «Аппам Коркутну ки-
табы» деген дастанын кёчюр-
генди, аны ал кёргюзтюую да 
къуралгъанды ол кюн анда.

Ол ишге къатышыр ючюн ары 
Азербайджанны халкъ поэти  
Сабир Рустамхан келген эди. 
Анга дагъыда Махачкъалада 
жашагъан, поэзияны сюйген 
азербайджанлыла да тири къо-
шулгъандыла.

Къууанчлы жыйылыуда Гурту-
ланы Салихге  «Поэзия акаде-
мияны член-корреспонденти» 
деген ат берилгенди. Ахырын-
да поэтни къалмукъ тилде 
«Холам» деген назму китабы 
чыкъгъанын билдиргенлеринде 
уа, тюбешиуге къатышханла, 
авторну хурметлеп,  къызыу 
къарс ургъандыла. 

 ДАЛХАТЛАНЫ Марзият.

САГЪЫШЛА

Поэзияны зауукълу
сагъатлары 

Чегем районну Звёздный эли-
ни ара майданында Тамата тё-
люню кюнюне аталып, къууан-
члы концерт бардырылгъанды. 
Ол Россейни миллет гвардиясы-
ны «Жашлыгъыбызны вальсы» 
битеуроссей акциясыны чекле-
ринде къуралгъанды. 

Оркестр, халкъ сюйген макъ-
амланы согъуп, жыйылгъан-
ланы кёллерин кётюргенди. 
Полкну гарнизон клубуну радио-
узелини башчысы Валентина 
Куканькова уа байрамны бю-
тюнда къууанчлы этгенди. Аны 
жумушакъ ышарыуун кёргенле, 
уялгъанларын унутуп, вальсха 
чыкъгъандыла. 

Абаданла бла бирге уа школну 
окъуучулары да тепсегенди-
ле. Акцияны сыйлы къонагъы 
76-жыллыкъ Валерин Ионесян 
болгъанды. Ол аскер бёлюм 
къуралгъан 1992 жылдан бери 
полкну суратчысы болуп ишле-
генин айтырчады.  

- Тамата тёлюге къыралыбыз-
гъа къыйын жыллада иш кёллю-
люклери, жашау сынамлары, 
ёсюп келгенлени юйретиуде 

къыйынлары ючюн ыразылыкъ-
ны билдирген сёзлени тапхан да 
къыйынды. Бу байрам аланы 
кёллерин жарыкъ этген болур 
деп бек ышанабыз,-дегенди 
байрамдан сора КъМР-де Ро-
сгвардияны Управлениясыны 
кадрла жаны бла бёлюмюню 
башчысы Наталия Горелова.

Эсигизге салайыкъ, 1956 
жылда бюгюнлюкде Звёзд-
ный посёлок орналгъан жерде 
СССР-ни Къоруулау министер-
ствосуну жабыкъ аскер шахары 
салыннган эди. 1992 жылда 
аны Россейни Ич ишле мини-
стерствосуну ич аскерлерине 
бергендиле. 2000 жылда уа 
аскер шахарчыкъ ачыкъ этилип, 
карталагъа Звёздный посёлокча 
кийирилгенди. Бюгюнлюкде уа 
анда аскер бёлюмде къуллукъ 
этип, пенсиягъа чыкъгъандан 
сора уа жашауларын республи-
ка бла байламлы этген юйюрле 
жашайдыла. 

Росгвардияны КъМР-де 
Управлениясыны 
пресс-службасы. 

Битеуроссей акция

Школчула, таматала да 
вальсха баргъандыла 

УНУТУЛМАЗЛЫКЪ

2018 жылны 11 октябринде 15:00 сагъатда Нальчик шахарны 
Къырал концерт залында Устазны халкъла аралы кюнюн белгилеуге 
жораланнган байрам ётерикди. Жыйылыуда Къабарты-Малкъарны 
педагог къауумуну эм иги келечилерин саугъаларыкъдыла.

Билдириу

АТТАЛАНЫ Жамал

Турнир

Тюбешиу

Пенсия фонд
Тыш кючлени 
юйретиую бла 

- Ол не зат эди? 1993 жылны сен-
тябрь-октябринде бу къужур ишле 
не хыйсапдан болгъандыла. Рос-
сей Федерацияны Баш Совети пре-
зидент Борис Ельциннге къажау 
не ючюн сюелгенди, парламент 
ишлеген Акъ юйню илишаннга нек 
салгъандыла?

- Кёзюгюзге бир кёргюзтюгюз 
Киевни 2014 жылны февралында. 
Адамла Украинаны Конституциясын 
бузгъандыла. Къырал переворот эт-
гендиле. Тыш кючле себепли болма-
сала, ала аллай затха бараллыкъмы 
эдиле? Радикалланы сизни киши 
сёгерик тюйюлдю, Гаагагъа да тар-
тмазла, санкцияла да кийирмезле, 
деп таукеллендиргендиле.

- Сизни акъылыгъызгъа кёре, 
майдан Москвада 25 жыл мындан 
алда болгъанны калькасымыды?

- Ельцин право аулакъдан чыкъ-
гъанына, битеу халкъ айыргъан 

парламентни илишаннга салгъа-
нына Кюнбатыш бош кёзлерин 
къысханмы сунасыз! Айхай да, Рос-
сей Федерацияны башчысы аллай 
ишлеге Запад ыразылыгъын бермей 
базыналлыкъ тюйюл эди.

Тюз, кюйсюз къаршчы сюелиу 
болгъанды. Бир жанында – къырал 
таза кюнбатыш сценарийге кёре 
айнырын жаратмагъан кючле (Баш 
Совет) эмда анга билеклик этгенле. 
Жыйымдыкъ эдиле бу кючле. Алай 
алада алыкъа совет чыныгъыу 
кючлю болгъанды. Союзну эки жыл 
мындан алда ойгъандыла. Алагъа 
кюнбатыш жанлы кючле къажау 
сюелгендиле. Ала кеслерини жаула-
рын «неонацистлеча, жангылыкъны 
кёрюп болмагъан адамлача, мур-
дарланыча» кёргюзтюрге кюреш-
гендиле. Аланы артларында тыш 
кючле сюелгендиле. Ала Россейни 
тийресинде югослав сценарий бла 
сауут алып сермешиуню излеген-
диле. Аны себепли Москвада эки 

жанын да тири атламлагъа тюрт-
гендиле.

Ала Ельцинни тёгерегинде чабып 
айланнгандыла. Аны таукеллигине, 
жаланда кёл бериуден сора да, 
машокла бла ахчала да болушхан-
дыла. Ала Кюнбатышдан тюзюнлей 
президентге угъай, аны жанлылагъа 
баргъандыла. Ол санда кюч акци-
яны толтурлукъланы да къызды-
рыргъа.

- Сиз Кюнбатыш десегиз Штатла-
нымы эсге келтиресиз?

- Хайдагъыз, Запад деп къояйыкъ. 
Айхай да, эм алгъа ишле ол халда 
барырына Американы сейири уллу 
эди.

Женгил бошалгъан 
граждан къазауат

- Неге юйретгенди неда юйретир-
ге керек эди бу жюзлени жойгъан 
бушуулу къаршчы сюелиу?

- Не затха юйретгенди 1993  жыл-
ны онунчу айы? Сёз ючюн, Украи-
наны бир затха да угъай. Москвада 
граждан уруш бир ненча кюннге 
созулгъанды. Украинада уа бир 
ненча жыл барады. Бизде, анда да 
къозгъагъанла бирдиле. Россейли 
жамауатны юсюнден айтсагъ а, 
ол дерсни тергегеннге ушайды. 
Бу тёлюню жашауунда сауут алып 
бир бирге къажауланыу боллукъ 
тюйюлдю.

- 1993 жылны кюзюнде Ельцин 
угъай, башчылыкъ Хасбулатов 
этген Баш Совет хорласа, Россей 
къайры барлыкъ эди?

- Мынга жууап берирге, жюз жыл 
мындан алда Деникинни акъ аскери 
Москваны алса, Россейге не бол-
лукъ эди деген соруугъача, къыйын-
ды. Алай Ельцин хорлагъандан сора 
хал къалай тюрлю къуралгъанын 
а билебиз: къыралны урлап чачыу 
башланнганды. Тонау приватиза-
ция бардырылгъанды. Чечен уруш 
ачылгъанды. Аны бошламазгъа онг 
бар эди.

- Россейли провинция законлу 

айырылгъан Баш Советге нек би-
леклик этмеди, ол кеси да къыйыр 
жерлени кёргюзтеди да?

- Украина, бир къауумланы айт-
май, Киевде конституциягъа къарш-
чы властьны сыйырып алыугъа нек 
сансыз болдула? Адамла законланы 
хазна билмейдиле. Ала телевизор-
гъа къарайдыла. 1993 жылда уа 
Лия Ахеджаковагъа ушагъан де-
мократиягъа алланнган гражданла 
«жийиргенчлини эзерге» эмда кон-
ституциядан жаш демократияны 
къорууларгъа чакъыргъандыла. Бир 
жанындан, асламлы информация 
органланы кючлю къысыулары, 
башха жанындан – ким да билген 
адамны политика процесслеге къа-
тышыргъа сюймеую.

Провокацияланы 
уулары жетгенле

- Октябрь къаугъачыланы тёрт 
айдан сора амнистия нек этдиле?

- Нек десегиз ала аманлыкъ эт-
мегендиле. Ала властьны бийлерге 
кюрешгендиле деп айтыргъа фа-
тыуала табылмагъандыла. ГКЧП-
ны келечиси, генерал Варенников 
анга сюд этериклерин излегенди. 
Сюд ётгенди – аны терсге сана-
магъандыла. 1993 жылда власть 
жарашыугъа баргъанды. Мында 
акъыллылыкъ эсленеди.

Бу сауутлу къаршчы сюелиуню 
жалгъанлыгъын ангылар ючюн, эки 
шартны эсибизге тюшюрейик. Право 
сакълагъан органланы ишчини 
«Останкинода» Баш Советни жан-
лыла чабыу этгенде атыу бла ёлтюр-
гендиле деп хапар жайылгъан эди. 
Ол а мекямны ичинде жоюлгъанды, 
ары уа орамдан окъ учуп кираллыкъ 
тюйюл эди. Телеараны штурмовать 
этген адамла ары Ич аскерлени 
машиналары бла баргъандыла. Ол 
къатыш-къутушда алыннган улоула 
къабындырыучу киритлеринде ах-
чычлары бла тургъандыла. 

Алай бла, къанлы къаршчылыкъ-
ны къурагъанла Баш Советни къо-
руулаучулары тап машиналагъа ми-
нип «Останкинону» къатына жетер 
къайгъысын кёргендиле. Солдатла 
къачхан заманларында къабынды-
рыуну ачхычларын нек «унутханды-
ла»? Бензинден толу бакла эмда 
къабындырыуну ачхычлары кирит-
леде – алай жангыз да кинода неда 
провокация этилсе болады.

Игорь ЕМЕЛЬЯНОВ.
«Комсомольская правда» газет.

Николай СТАРИКОВ:

ЕЛЬЦИН КЮНБАТЫШДАН ЭРКИНЛИК 
АЛЫП АТХАНДЫ ТАНКЛАДАН АКЪ ЮЙНЮ

Къабарты-Малкъарны 
прокуратурасында респу-
бликаны прокурору Олег 
Жариковну башчылыгъ-
ында коллегияны жыйы-
лыуу болгъанды. Анга аны  
орунбасарлары, къырал 
махкемени аппаратыны 
башчылары, регионну ша-
харларыны бла районлары-
ны прокурорлары эм аланы 
экинчилери къатышханды-
ла. Жыйылыуда сёз РФ-
ни Уголовный кодексини 
237-чи статьясына тийиш-

лиликде сюдле уголовный 
ишлени артха къайтаргъан-
ларыны эм реабилитация 
бегимлени чыгъаргъанла-
рыны юсюнден баргъанды.

Сюд приставланы служ-
баларыны эм ич ишле 
органланы процессуаль-
ный ишлерине надзор 
этиу бёлюмню башчысы 
Аскер Масаев бла Май 
районну прокурору Георгий 
Красножён докладларын 
окъугъанларындан сора 
коллегия, сюд баргъанда 

адамланы конституциялы 
эркинликлерин сакълау 
бла байламлы этилген ма-
дарлагъа къарамай, след-
ствие органла жиберген 
бузукълукъланы саны ёсе 
баргъанын, прокурорла 
аланы тюзетир эм болдур-
маз ючюн тамамлагъан 
ишлерини хайырлары иги 
чыкъмагъанын чертген-
диле. 

Жыйылыуну ахырында 
халны тюзетир, бу жаны 
бла ишни тирилтир, адам-

ланы эркинликлерин къо-
руулар, законланы сакълар 
муратда оноула этилген-
диле, аланы толтурууну 
болжалы белгиленнгенди, 
жууаплы адамланы атлары 
айтылгъандыла,  деп бил-
диргендиле прокуратура-
ны асламлы информация 
органла эм жамауат бла 
байламлыкъла жюрютюу 
жаны бла бёлюмюнден. 

Басмагъа КУЛЬЧАЛАНЫ 
Зульфия хазырлагъанды. 

Адамланы жумушларын 
электрон халда жалчтыты-
уну чеклеринде Россейни 
Пенсия фонду бла Сбер-
банк энчи проект жараш-
дыргъандыла, анга кёре 
финанс предприятияны  
электрон системасыны 
юсю бла фондну интер-
нет-сервислерине чыгъ-
аргъа боллукъду. Банкны 
клиентлери мобильный 
приложенияны болушлугъу 
бла башха кредит организа-
цияда алгъан пенсияларын 

Сбербанкда счётларына 
ётдюраллыкъдыла. 

Андан сора да, «Сбер-
банк Онлайн» системада 
энчи лицевой счётдан вы-
писканы алыргъа жара-
рыкъды. Анда уа инсаннга 
пенсия тёлеуню, аны урунуу 
стажыны, пенсиягъа жый-
ылгъан ахчасыны, иш бла 
жалчытхан организация 
аны ючюн этген страховой 
тёлеулени юслеринден ин-
формация бериледи. 

Жумушланы электрон 

халда тамамлау жаны бла 
ишлерин эки организация 
да мындан арысында да 
бардырлыкъдыла.  Жуу-
укъ заманда «Сбербанк 
Онлайн» бла аналыкъ 
сертификатны хайырла-
ныргъа къагъытланы жа-
рашдырырча амалла да 
этилликдиле, деп билдир-
гендиле фондну республи-
када бёлюмюню пресс-
службасындан. 

ХАБИБУЛЛАХЛАНЫ 
Зульфия.

Прохладна районда  «Спорт нар-
котиклеге къажау» деген ат бла 
турнир ётгенди. Аны КъМР-ни 
Спорт министерствосу бла районну 
администрациясы къурап бардыр-
гъандыла. Аны юсюнден бизге 
РФ-ни КъМР-де Ич ишле мини-
стерствосуну пресс-службасындан 
билдиргендиле. 

Эришиуле Екатериноградская 
станицада болгъандыла. Анга 
Къабарты-Малкъарны бла Шимал 
Осетия-Алания республикаланы 
70 келечиси къатышхандыла. Жыл 
санлары 10-15 жылгъа жетген 
къызчыкъла бла жашчыкъла стол 
теннисде бла ушкокдан атдырыуда 
усталыкъларын кёргюзтгендиле.  

Турнирни ачылыуунда РФ-ни 
КъМР-де Ич ишле министерство-
суну Наркотиклеге контроль этиу 
жаны бла управлениясыны тамата-
сыны орунбасары Виталий Дударов 
сёлешип, спорт жашауда къаллай 
магъананы тутханын белгилеген-

ди. Прохладна районну админи-
страциясыны башчысы Владимир 
Бирюков да жаш тёлю саулукълу 
жашау бардырыуну сайлагъанына 
ыразылыгъын билдиргенди. 

Турнирде хорлагъанла кубокла, 
майдалла эм грамотала бла саугъа-

ланнгандыла. Ахырында къонакъла 
Екатериноградскаяда орналгъан 
А.С. Пушкин атлы музейде болуп, 
андагъы эскпонатла бла шагъырей-
леннгендиле. 

КЪАСЫМЛАНЫ Аминат.

Клиентлеге къолайлы онгла жарашдыра

Коллегия

Законланы сёзсюз толтуруу изленнгенди

Шургулу дата

Быйыл 29 октябрьде, битеу Рос-
сейдеча, бизни республикада да 
комсомолну 100-жыллыгъы къууан-
члы халда белгиленирикди. Аны бла 
байламлы бу кюнледе шахар школ-
лада да тюрлю-тюрлю жыйылыула, 
ингирле  бардырыладыла. 

Аллай тюбешиуледен бири Хаса-
нияны 16-чы номерли орта школунда 

Къабарты-Малкъар Республикада Со-
циал страхование фондну регион бёлю-
мю аякъларында къыяулары болгъан 
адамлагъа деп тёрт миллион сом багъ-
асы техника амалла алгъанды. Къырал 
контрактлагъа тийишлиликде санларына 
чып тюшген 98 адамгъа  1,6 миллион сом 
багъасы  кресло-коляскала берилгендиле. 
Аланы хар бири къырал стандартлагъа  
эмда техника излемлеге келишедиле. 
Жылны башындан бери уа аллай амалла 
4 миллион сом багъасына алынып,  312 
инвалидге берилгендиле.

Законнга тийишлиликде эмда инвалид-
лигине кёре адам реабилитация техника 
амалланы энчи программагъа кёре алыр-
гъа боллукъду. Аны ючюн  поликлиникада 
специалистле берген эмда медико-со-
циальный экспертиза этилгенине шагъат-
лыкъ къагъытла керекдиле.

Тийишли техниканы алыр ючюн инсан, 
заявление  жазып, инвалид картасы, па-
спорту бла да регион фондну бёлюмюне 
неда жашагъан районларында толу эр-
кинликли келечиге келирге тийишлиди. 

Заявленияны инвалидле кеслери, неда 
аланы законлу келечилери, жууукълары 
берирге боллукъдула.

РФ-ни законодательствосуна тийиш-
лиликде реабилитация  амалла ачыкъ 
электрон аукцион бла тамамланыладыла, 
ол а коррупция болмазча этеди. Гражда-
нин керекли техника амалны кеси аллына  
сатып алыргъа да боллукъду. Анга аны 
багъасы къаллай бир эсе да, аллай бир 
ахча къайтарылады. Саулугъунда зараны 
болгъан адамгъа компенсация къоратхан 
ахчасына шагъатлыкъ документине кёре  
бериледи. 

Андан сора да, аны страховой свидетель-
ствосу, пенсия  страхованиясы да болургъа 
керекдиле. Ахча почта бла жетдириледи 
неда кредит организацияда инвалид ачхан  
счётуна ётдюрюледи.

Толу хапар билирге сюйген бу телефон 
номерлеге сёлешсин: (8662) 48-00-63, 
48-00-61

КъМР-ни Социал страхование 
фондуну пресс-службасы.

Комсомолну юсюнден 
ушакъла бла назмула

да болгъанды. Окъуучулагъа къо-
накъгъа комсомолну ветеранлары, 
республикада Коммунист партияны 
келечилери да келген эдиле.

МВД-ны музейини директору, ком-
мунист партияны келечиси Алёна 
Чернова ол кюн мектепде шахарны 
Коммунист партиясыны членле-

ри комсомолну жюзжыллыгъы 
бла байламлы  кеслерини ачыкъ 
жыйылыуларын бардыргъанларын 
билдиргенди. Повесткада жаланда 
бир вопросха къаралгъанды, ол да  
комсомолну юбилейи бла байламлы 
эди.  Аны кезиуюнде Спартак Маса-
довну партиягъа алыуну да дурус 
кёргендиле.

Ызы бла  пионерле комсомолгъа 
жораланнган назмуланы айтхан-
дыла. Алёна Чернова уа ала бу 
школгъа энчи кёзден къарагъан-
ларын, мектепни бек иги окъугъан, 
кеслерин тап жюрютген  жашларын 
бла къызларын а Москвада Къызыл 
майданда пионерге алгъанларын  
ёхтемлик бла айтханды.  

Школчула бу тюбешиуге деп энчи 
конкурс-кёрмюч  къурагъандыла. 
Къонакъла да кеслерини жанларын-
дан жаш адамланы къыйынларына 
тийишли багъа берип, аланы саугъ-
ала бла къууандыргъандыла.

ХОЛАЛАНЫ Марзият.

Быйыл 24 октябрьде эрттенликден 
10 сагъатда РФ-ни Следствие комитетини 
КъМР-де следствие управлениясыны башчысы 
Валерий Устов инсанланы тилеклерине бла 
тарыгъыуларына тынгыларыкъды. Тюбешиу 
РФ-ни Президентини   КъМР-де приёмный-
инде бардырыллыкъды: Нальчик шахар, 

Ленин атлы проспект, 27-чи мекям (Го-
ловко орам бла къошулгъан жерде).

Соруулары болгъанла управленияны 
гражданланы приёмгъа алыу эм документле 
бла жалчытыу бёлюмюне бу телефон но-
мерге сёлеширге боллукъдула: 8(8662)77-
24-92.

Билдириу

8 октябрьде
Фестивальны къууанчлы халда 

ачылыуу. Владимир Вороковну 
«Эльбрусград» киносу 18:30 сагъ-
атда  башланырыкъды.

9 октябрьде
Владимир Битоковну «Глубокие 

реки» киносу 17:00 сагъатда баш-
ланырыкъды.

Олег Агейчевни «Доминика» 
киносу 19:00 сагъатда башланы-
рыкъды.

10 октябрьде
Сабийлеге деп «Быль и небыль» 

программагъа кёре «Союзмуль-
ткинону» мультфильмлери 17:30 
сагъатда  башланырыкъдыла.

Темир Бирназаровну  «Ночная 
авария» киносу 19:00 сагъатда 
башланырыкъды.

11 октябрьде
Сабийлеге деп «Бесконечное 

лето» программагъа кёре «Со-
юзмульткинону» мультфильмлери 
16:00 сагъатда  башланырыкъдыла.

Рашид Маликовну  «Стойкость» 
киносу 17: 30 сагъатда башла-
нырыкъды. Константин Фамны  
«Свидетели» киносу 19:00 сагъатда 
башланырыкъды.

12 октябрьде
Фестивальны жабылыуу. Ста-

нислав Аистовну «Эликсир бес-
смертия» киносу 17:00 сагъатда  
башланырыкъды. Андрей Мышкин-
ни уа «302 БИС» киносу  - 19:00 
сагъатда.

Соруулары болгъанла бу теле-
фон номерле бла сёлешигиз: 44-
22-10; 42-43-13. 

Себеплик

Багъалы жамауат 
эм республиканы 

къонакълары!
8-12 октябрьге дери Наль-

чикде «Форум» кинотеатрда 
(Шогенцуков атлы орам, 28) 
«Fest-хиты» деген халкъла ара-
лы кинофестиваль барлыкъды. 
Анга Россейни, Беларусьну, 
Венгрияны, Израильни, Къыр-
гъызстанны, Польшаны, Тай-
ландны, Узбекистанны, Чехи-
яны, Францияны келечилери  
къатышырыкъдыла. 

ПРОГРАММАСЫ:


